
Ina profunda stima

DA RITA CATHOMAS-BEARTH

m Dapi otg onns main jau ina gruppa
da diesch dunnas che ha possibilita
ad autras dunnas da raquintar lur
vita. Cun accumpagnament scientific
avain nus registra sin cassettas quai che
dunnas han da dir ch’én naschidas
avant la segunda
guerra mundiala.
Nossa  motiva-
ziun: Da quai che
las dunnas pre-
stan, retegna
I'istorgia bler me-
mia pauc, perquai
chellas  s'expri-
man da rar publi-
camain davart lur
ovras.

Uschia han las
bleras dunnas, che
nus avain du-
manda da partici-
par a noss project,
reagi  I'emprim
cun pretender chellas n’hajan gi ina
vita totalmain nuninteressanta per au-
tra glieud. Tge dunna ha bain I'im-
pressiun che la vita en chasa, en il ra-
vugl da la famiglia — e quai é stada la
domena principala da questa genera-
ziun — saja «d’interess istoric»? Quai
che las dunnas han la finala raquinta
cumprova ina chaussa: | nun en las
grondas sensaziuns che movimentan il
mund, mabain ils pitschens eveni-
ments e las ovras apparentamain mo-
destas.

Da rimnar las biografias per metter
en I'archiv chantunal sco funtauna per
la perscrutaziun istorica & stada nossa
finamira iniziala. Nus na vulevan sim-
plamain betg laschar ir a perder quai
che las dunnas che han vivi las grondas
midadas da quest tschientaner, sco
I'introducziun da la pilla, la tecnisa-
ziun dal tegnairchasa, il meglierament
da la scolaziun per la dunna han senti
ed experimenta. Ellas che stuevan far

laschiva a maun, che n’han savens betg
dastga studegiar, ch’avevan da laschar
la preferenza al frar u a I'um. Per na far
nossa lavur da registraziun dilettanti-
camain avain nus gi scolaziun ed ac-
cumpagnament scientific d’ina isto-
ricra e d’ina etnologa. Ils resultats da
questa lavur da registraziun en stads
usche impressiu-
nants che nus
avain decis d’ela-
vurar tschertas da
questas biografias
per la publica-
ziun.  Lemprim
cudesch & cum-
pari ier.

Gist usché im-
pressiunanta  sco
la lavur da regi-
straziun é dentant
stada per mai la
dinamica en nossa
gruppa da dun-
nas. A moda de-
mocratica, averta
e mintgatant er dira avain nus elavura
communablamain mintga pass da
nossa lavur. Cler ch’i deva problems,
cler che singulas lavuravan fidadamain
ed autras main, cler ch'ins avaiva dif-
ferentas opiniuns.

Mintgatant eri forsa schizunt sten-
tus da stuair remagliar diesch giadas la
medema discussiun. Nus na cedevan
dentant betg, fin che nus avevan svi-
luppa in concept che tuttas pudevan
acceptar. Sviluppar vul dir empruvar
d’evitar fixaziuns, da considerar
mintga idea sco enritgament e crap
impurtant per meglierar il mosaic. Ma
per far quai dovri ina profunda stima
ina da l'autra. Appreziaziun ¢ la finala
er stada nossa tenuta fundamentala
vers las dunnas intervestadas. Che
quella iradiescha e stgauda er la lectura
ed il lectur sun jau persvasa. 1l cudesch
«Erzdhlenhéren — Frauenleben in
Graubiinden» pon ins cumprar en
mintga libraria.



afk_aushilfe_01
Textfeld
La Quotidiana 06-03-1998, p. 14

afk_aushilfe_01
Chattà




